Nafarroako Parlamentuko Mahaiak, 2016ko otsailaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Koldo Martínez Urionabarrenetxea jaunak aurkeztutako gaurkotasun handiko galdera, Garraioaren Hiriaren jabeei kalte-ordain gisa ordaindu beharreko 48,3 milioi euroko zorrari  buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2016ko otsailaren 15ean

Lehendakaria: Ainhoa Aznárez Igarza

GALDERAREN TESTUA

Geroa Bai parlamentu-taldeko foru parlamentari Koldo Martínez Urionabarrenetxea jaunak, Legebiltzarreko Erregelamenduan ezarritakoaren babesean, gaurkotasun handiko honako galdera hau aurkezten du, Nafarroako Gobernuko Garapen Ekonomikorako kontseilariak hurrengo Osoko Bilkuran ahoz erantzun dezan: 

Iragan asteazkenean ikasi genuen Nafarroako Gobernuak 48,3 milioi euro ordaindu beharko dizkiela Garraioaren Hiriaren hirugarren eta laugarren faseetako jabeei, kalte-ordain gisa. Egoera hori heldu da, aurrena, aldeen arteko negoziaziorik ezagatik, eta hurrena, Nafarroako Auzitegi Nagusiak emandako ebazpen judizial batengatik. 

Nafarroako Gobernuko lehendakari Uxue Barkos Berruezo andreak “herentzia pozoitu” eta Nafarroarentzako “arazo gehigarri” gisa kalifikatu zuen egoera hori, gainkostu bat ekarriko duelako hasierako aurreikuspenekin alderatuta. 

Hori dela eta, Nafarroako Gobernuari hauxe galdetzen diogu: 

Nafarroako Gobernuak zer balorazio egiten du egoera horri buruz? 

Nafarroako Gobernuak zer urrats aurreikusi ditu, diru-kutxa publikoetarako galerak minimizatzen saiatzeko? 

Iruñean, 2016ko otsailaren 12an

Foru parlamentaria: Koldo Martínez Uriona-barrenetxea

